
Na osnovu člana 21. i 22. Zakona o Vladi Brčko distrikta Bosne i Hercegovine („Službeni 

glasnik Brčko distrikta Bosne i Hercegovine”, broj: 19/07, 36/07, 38/07, 2/08, 17/08, 23/08 i 14/10)  i 

člana 14, 153. i 160. Zakona o visokom obrazovanju u Brčko distriktu BiH („Službeni glasnik Brčko 

distrikta BiH”, broj 30/09), šef Odjeljenja za obrazovanje d o n o s i 

 

 

PRAVILNIK O SADRŢAJU, POSTUPKU UPISA I NAČINU VOĐENjA REGISTRA 

VISOKOŠKOLSKIH USTANOVA NA PODRUČJU BRČKO DISTRIKTA BOSNE I 

HERCEGOVINE 

 

 

Član 1. 

(Predmet pravilnika) 

 

Ovim pravilnikom propisuje se: sadržaj, postupak upisa i način voĎenja Registra 

visokoškolskih ustanova na području Brčko distrikta Bosne i Hercegovine. 

 

Član 2. 

 (Sadrţaj Registra) 

 

Registar visokoškolskih ustanova sadrži: 

 

a) redni broj; 

b) naziv, sjedište i adresu visokoškolske ustanove, ili odjeljenja visokoškolske ustanove izvan 

Brčko distrikta BiH; 

c) naziv osnivača, broj i datum akta o osnivanju visokoškolske ustanove;  

d) broj i datum rješenja o ispunjavanju uslova za osnivanje i početak rada visokoškolske ustanove; 

e) broj i datum dozvole za rad (licence); 

f) statusne promjene; 

g) prestanak rada, naziv organa, broj i datum akta o prestanku rada visokoškolske ustanove, 

odnosno obliku obrazovanja odjeljenja izvan sjedišta visokoškolske ustanove; 

h) studijske programe; 

i) dodiplomske studije van sjedišta; 

j) napomene. 

Član 3. 

(Postupak brisanja visokoškolske ustanove iz Registra) 

 

Odjeljenje za obrazovanje može po službenoj dužnosti pokrenuti postupak za brisanje 

visokoškolske ustanove iz Registra visokoškolskih ustanova kada u skladu sa Zakonom donese 

rješenje o prestanku rada visokoškolske ustanove. 

Član 4. 

(Način voĎenja Registra) 

 

(1) Registar visokoškolskih ustanova se vodi u tvrdo povezanoj knjizi čije su stranice 

numerisane i sadrže rubrike za upisivanje podataka iz člana 2. ovog pravilnika. 

 

(2) Na unutrašnjoj stranici prve korice knjiga Registra visokoškolskih ustanova se ovjeravaju 

potpisom šefa i pečatom Odjeljenja za obrazovanje. 

 

 

Član 5. 

(Upis podataka i ispravka greške) 

 

(1) Podaci u Registar visokoškolskih ustanova upisuju se mastilom ili documental hemijskom 

olovkom.  

 

(2) Ispravka pogrešno izvršenog upisa vrši se na taj način što se pogrešno upisani tekst precrta 

crvenom olovkom tako da ostane čitljiv, a iznad njega se upiše ispravan tekst. 

 

(3) Izmjena podataka vrši se na taj način što se upisani tekst precrta crvenom olovkom, a ispod 

njega se upiše novi tekst i u rubrici “Napomene” upiše razlog za izmjenu podataka. 

 

Član 6. 

(Stupanje na snagu) 

 

Ovaj pravilnik stupa na snagu danom donošenja i objavit će se u „Službenom glasniku Brčko 

distrikta BiH”. 

